
Ingerlatseqatigiiffinni namminersorlutik oqartussanit pigineqartuni sulisut atoni­
nitsitaasarnerat pillugu § 37 naapertorlugu apeqqutigineqartut akineqarnerat 

Asasara Jens Immanuelsen. 

Ingerlatseqatigiiffinni Namminersorlutik Oqartussanit pigineqartuni sulisut atorfinitsitaa­
sarnerat pillugu Inatsisartut suleriaasianni § 37 naapertorlugu Naalakkersuisunut apeq­
quteqarputit. Apeqqutigineqartut uannut akineqartussanngorlugit ingerlatinneqarsimap­
put. 

Apeqqutigineqartunut akissutigisakka tulleriiaarlugit ataani takutinneqarput. 

Inatsisitigut malittarisassat immikkut aalajangersareerlugit atuutsinneqartut saniatigut 
Naalakkersuisut ingerlatseqatigiiffinni namminersorlutik oqartussanit pigineqartuni ator­
finitsitsinermut tunngatillugu malitassanik allanik aalajangersaasimanersut aallarniutiga­
lugu apeqqutigaat. 

Akissut: 

Ingerlatseqatigiiffinni namminersorlutik oqartussanit pigineqartuni ajunngitsumik aqutsi­
soqarnissaanut Namminersorlutik Oqartussat maleruagassiaanni aqutsisut akissarsi­
aannut tunngasut pillugit immikkoortoq 6-imi ilanngussisoqarpoq. Taakkunani kaammat­
tuutigineqarpoq siulersuisut aqutsisoqarfimmi sulisunut allatullu aqutsisunut akissarsia­
qartitsinermut najoqqutassanik akuersissuteqassasut. taakkunanilu akissarsiat immik­
kullu atugassarititaasut kiisalu taakkununnga tunngavilersuutit nassuiarneqassasut. 

Kaammattuutit assigiinngitsunik akissarsiaqartitsinermut tunngassuteqartut ilaapputtaaq. 

Ingerlatseqatigiiffinni namminersorlutik oqartussanit pigineqartuni ajunngitsumik ingerla­
tseqatigiiffinni aqutsisoqarnissaanut Namminersorlutik Oqartussat maleruagassiaat Naa­
lakkersuisut nittartagaanni takuneqarsinnaapput: 

http://naalakkersuisut.gll-/medialNanoq/Files/Attached%20Files/Bestyrelsessekretariate 
t/Retningslin god selskabsledelse dk.pdf 

Susassaqarfimmi tassani Naalakkersuisut immikkut ittunik maleruagassiorsimanngillat. 

Apeqqut 1: 
Suliffeqarfissuarni atorfinitsitaasartut kaUuffinnut sulisitsisuniit pisortaniillu is u­
maqatigiissuteqarfigineqarsinnaatitaasunut ilaasortaasut sooq kaUuffiit ilaasor­
taaffigisaat avaqqutiinnarlugit immikkut inuttut ataasiakkaarlugit isumaqatigiissu­
teqarfigi neqartarpat? 

Akissut: 

Akuleruttussaannginnermut tunngaveqarnerup kinguneraa ingerlatseqatigiiffiit nammi­
nersorlutik oqartussanit pigineqartut namminneerlutik atorfinitsitsisarnermut akissarsia­
qartitsinermullu najoqqutassaminnik aalajangersaasinnaammata, tamatumanilu niuer­
nikkut illersorneqarsinnaasumik ileqquusullu atuuttut naapertorlugit ingerlatsisoqarpat. 

Naalakkersuisut naatsorsuutigaat ingerlatseqatigiiffiit namminersorlutik oqartussanit pigi­
neqartut inatsisinik akissarsianullu isumaqatigiissutinik isumaqatigiissutaasunillu atuuttu­
nik ingerlatseqatigiiffiit pisussaaffigisaannik eqqortitsissasut. 

Ingerlatseqatigiiffiit namminersorlutik oqartussanit pigineqartut akissarsianut isumaqati­
giissutinut isumaqatigiissutaasunullu akerliusumik isumaqatigiissuteqarsimanersut Naa­
lakkersuisut ilisimasaqarfiginngilaat, akissarsianullu isumaqatigiissusiornerit isumaqati­
giissusiornerillu ingerlatseqatigiiffinni ataasiakkaani unioqqutinneqarnersut Naalakker­
suisunit iluamik naliliiffigineqarusunngillat. Ingerlatseqatigiiffinni ataasiakkaani Naalak­
kersuisut sunniuteqarfigisinnaanngisaanni pissutsit matumani eqqartorneqarput. 

Akissarsianut isumaqatigiissutaasunik isumaqatigiissutaasunillu unioqqutitsisoqarsima­
nersoq naliliiffigineqassappat eqqartuussivitsigut, pisariaqassappallu isumaqatigiissute­
qarfigisat ilaanneersumik isumaqataanngiffiusumik aaqqiiniartussaq aqqutigalugu iluar­
siisoqartariaqarpoq. 

Naalakkersuisut allatut oqaatigalugu iIIuatungeriit kiffaanngissuseqarlutik isumaqatigiis­
suteqarsinnaanerat akuleruffigerusunngilaat. 

Apeqqut 2: 
Kalaallit Nunaanni Sulisussanik atorfinitsitsisarneq pillugu inatsisitigut piumasa­
qaataasunik Naalakkersuisut sukaterilersaanngillat? 

Akissut: 

Suliffinni akissarsianut atorfinitsitsinermullu atugassarititaasunut tunngatillugu inatsisinik 
allanngortitsinissamut Naalakkersuisut massakkorpiaq pilersaaruteqanngimmata nalu­
naarutigineqassaaq. 

Apeqqul3 

Suliffeqarfissuit Namminersorlutik oqartussat pigisaasa sulisunik nutaanik ator­
finitsitsisarnerat pillugu misissueqqissaarnissamik nalilersuinissamilh.l Naalak­
kersuisut pilersaaruteqarpat? 

Akissut: 

Apeqqutigisanni ilusilittut Naalakkersuisut misissuinernik naliliinernilluunniit aallartitsi­
niarlutik pilersaaruteqanngimmata nalunaarutigissavara. 

Apeqqutinnut kingusinaarlunga akissuteqarama ajuusaarutigaara, neriuppunga 
apeqqutigineqartunut naammaginartumik akissuteqarsimassallunga. 

Inussiarnersumik inuulluaqqusillunga 
Med venlig hilsen 

~ 
Kim Kielsen 

